Jasu hakuwa na
mpira. Alitamani
sana kucheza mpira.




Jasu aliwaona rafiki
zake wakicheza
mpira.




Jasu alitafuta soksi,
karatasi na kamba.
Alitengeneza mpira.




Mpira ulikamilika.




Kila alipokwenda
Jasu aliupiga mpira.




Alipokwenda kwa
babu aliupiga mpira
juu. Mpira
ulidondosha
maembe machanga.




Babu alimwambia
Jasu awe
mwangalifu.

Jasu alimwahidi
babu kutorudia
tena.



Jasu alikwenda
sokoni na mama
yake.




Jasu aliupiga mpira.




Mpira ukamwaga
nyanya.

Mama alimwambia
Jasu asicheze sokoni.

Jasu aliomba
msamaha.

Jasu alihuzunika.

Akaubeba mpira
wake hadi

nyumbani.

Alipofika, aliwafuata
marafiki zake
wakacheze
uwanjani.

Babu alipomwona
Jasu akicheza mpira
uwanjani.

Babu alifurahi,
akamnunulia Jasu
mpira mzuri.

Wote walicheza
mpira kwa furaha.

Jasu aligundua
kucheza uwanjani ni
salama.

